ЗАДАНИЯ
I тура дистанционной олимпиады
по Башкирскому языку
для учащихся  5 - 8 классов (второй этап)

1. Текстың темаһын билдәләргә: Ысынлап та, Ур йылғаһындағы ҡаты бәрелештән һуң ай самаһы үтеүгә, юғалып торған Майҡы бей тағы килеп етте. Башҡорттарҙы ғәһет боҙоуҙа ғәйепләп, татар-монголдар күргән зыянды ҡаплатырға тырыша башланы. Бошман бейҙе тотоп биреүҙе талап итте, екерҙе, янаны. Ил-күс түрәләре күпмелер ат, башҡа мал бирергә ризалашты әле, ә Бошман бей тураһында асыҡтан-асыҡ әйтелде, беҙ ҡан-ҡәрҙәштәрҙе һатмайбыҙ, тип. Майҡы бей тамам шашты, ерле юҡҡа бәйләнеп барҙы, ысын хан һымаҡ тотто ла китте үҙен, әйтерһең, Ур тамағында татар-монгол түгел, ә башҡорт-булғар ғәскәре ҡыйратылған. Таянысы ныҡ шул уның: Сыңғыҙ баҫып алған Хәризм батшалығы бына тора, унда ағыулап үлтерелгән атаһы Жуси урынына ултырылған йәш Батый хан хакимлыҡ итә. Ул да, Сыңғыҙ үлгәс, аҡ кейеҙҙә күтәрелгән Үгәдәй ҙә бөтә йыһанды тапап үтергә хыял йөрөтә, ә төмәндәре бихисап, тиҙәр.
Яуап: Текст- тамамланған телмәр берәмеге. Ул- тематик, мәғәнәүи логик композицион һәм үҙ- ара грамматик яҡтан бәйләнгән һөйләмдәр берләшмәһе. Текст күләме яғынан ҙур ҙа бәләкәй ҙә була ала ул һәр ваҡыт тамамланған уй- фекерҙе хәбәр итә. Текстың исеме була. Ул билдәле бер темаға бағышлана, грамматик, логик бәйленешле һәм теманы асыуға булышлыҡ итеүсе ҡатмарлы синтаксик яҡтан бөтөн төҙөлмөлөрҙән тора. Был текстың темаһы: башҡорттарҙың ырыу-ара һуғышы.
2. Түбәндәге текстың телмәр төрөн билдәләргә: (Әҙәби телмәр,  матур әҙәбиәт стиле)
- Украин халыҡ бейеүе “Гопак”! 
Сәхнәне егеттәр биләй. Киң шароварҙар кейгәндәр, билдәренә оҙон рушниктар быуғандар. Елдерәләр, геүләйҙәр, сәхнәне тултыралар... Уларға ҡыҙҙары ҡушыла, донъя гөрләй. Эй, сая йәшлек, эй, ритмлы күмәк украин бейеүҙәре!
Бер аҙҙан егеттәр һөнәрен күрһәтә. Бына берәүһе ергә ултырып өйрөлә – күҙ ҙә эйәрмәй ул өйөрсөккә! Икенсеһе тубыҡланып аяҡтарҙы өҫкә сәнсә...
	Кучуб Фәнилдең таяҡтар тотоп һикереп өйрөлөүе “Гопак” бейеүенең иң ҡыҙған мәлендә, бөтәһе лә трюктарын күрһәтеп бөтөр саҡта башҡарыла.
· – И – а, и – а! – тип ҡеүәтләйҙәр бейеүсе егетте, уныһы шул һүҙҙән дәртләнеп китеп, оторо шаша, оторо шәбәйә  – көйҙө ҡыуа, көйҙө ашыҡтыра. Шунда, көй осонда ниндәй әкәмәт: солист ҡаймығып иҙәнгә ҡолай, уны сәхнә артына сығаралар. Бейеү дауам итә, солисты икенсеһе алмаштыра.
Бейеү тынмай, ә сәхнә артында...
– “Скорый” саҡырығыҙ, егеттәр, Фәнил имгәнгән! – Ығы-сығы ҡуба, ә концерт дауам итә.
Залда ултырғандар бер ни һиҙмәй. Улар артистың арҡа һөйәге имгәнеүен дә, оҙаҡламай операция яһаласағын да белмәй.
Концерт тамам, тамашасылар урамға эркелә – был булмышта бер ни ҙә үҙгәрмәгән, донъяның камил күсәренә бер ниндәй хилафлыҡ та килмәгән.
Ансамбль иһә был хәлде ауыр кисерә. Ҡарт маэстро ла иртән етди ине. Репетицияға бөтәһе лә ваҡытында йыйылды. 
– Фәнилдең хәле түҙерлек, – тине маэстро артистарға. – Төнөн ауыр операция үткәргән... Шундай хәлдәр.
Бөтәһе лә шаңҡып торҙо, берәү ҙә өндәшмәне.
– Башлайбыҙмы, – тине ҡарт маэстро, репитицияны иғлан итеп.
Бейеүселәрҙең ҡәҙимге эш көнө дауам итте. Бөгөнгө кисте концертта Фәнил урынына бесәнселәр башлығы булып Тутманов бейейәсәк.
3. Түбәндәге һөйләмдә тыныш билдәләрен ҡуйырға: Артисҡа бер нисек тә ярҙам итеп булмай дауахана фойеһында тапаныуҙан да фәтүә юҡ бары ысынбарлыҡ менән килешергә иптәштәренең һауығып сығыуын юрарға ҡала...
Артисҡа бер нисек тә ярҙам итеп булмай, дауахана фойеһында тапаныуҙан да фәтүә юҡ, бары ысынбарлыҡ менән килешергә, иптәштәренең һауығып сығыуын юрарға ҡала...

4. Түбәндәге һөйләмдә билдәләнгән һүҙбәйләнеш төрөн билдәләргә: Һуғыш тормоштоң гүзәллеген дә, бысраҡ яғын да, кешенең матурлығын да, батырлығын да күрһәтте. 
Тормоштоң гүзәллеген-  һөйкәлеү бәйләнешенең  билдәле төрө. Сөнки Һөйкәлеү бәйләнешендә эйәреүсе һүҙ ҙә, эйәреүсе һүҙ ҙә ялғау ҡабул итә. Бер яҡтан , эйәртеүсе һүҙ   эйәреүсе һүҙҙең эйәлек килештә тороуын талап итһә, икенсе яҡтан,  үҙе эйәлек заты ялғауҙарын ҡабул итә. Был осраҡта ике яҡлы бәйләнеш  килеп сыға., 
5. Ярашыу һүҙбәйләнешен билдәләргә:
а) минең ғүмерем; сөнки  эйәреүсе һүҙ эйәртеүсе һүҙгә бер үк затта һәм һанда килеп бәйләнһә, был ярашыу бәйләнеше тип атала.
б) ауыл эргәһендә;
в) түбәһенә ҡуна;
г) ыласын кеүек йылғыр;

6. Ымлыҡтарҙы билдәләргә: 
      
б) үҙ аллы һүҙҙәргә, һөйләм киҫәктәренә һәм һөйләмдәргә төрлө мәғәнә төҫмөрлөгө өҫтәй торған һүҙҙәр;
в) предметты белдергән һүҙҙәр;
г) дөрөҫ яуап юҡ;
7. Һөйләмдә синонимдарҙы табырға:  Биҙрә, күнәк кеүек әйберҙе күрше ҡатындары һыу ташырға алып сыҡҡайнылар. (Ж. Кейекбаев). - Биҙрә, күнәк- шыйыҡ йәки онтаҡ нәмәләрҙе һалып йөрөтә, һаҡлай торған ҡылыслы һауыт.
Биҙрә, күнәк- синонимдар. Был һүҙҙәр синоним һүҙҙәр, сөнки төрлөсә яңғыраһа ла улар бер үк мәғәнәне аңлаталар.
 

8. Түбәндәге шиғырҙа һүрәтләү сараһын билдәләргә:
Көнбағыштар наҙлы ҡыҙҙар кеүек,
Минән оялалар күрәһең,
Һары ҡашмауҙарын һалындырып
Түбән ҡарағандар үҙҙәре (Р. Ниғмәти). - Наҙлы ҡыҙҙар кеүек- сағыштырыу, көнбағыштар оялалар, түбән ҡарағандар- йәнләндереү, һары ҡашмауҙарын- эпитет.
9. Кешелек йәмғиәтендәге төрлө күренештәрҙе, хәл-ваҡиғаларҙы тәбиғәт күренештәре менән сағыштырыу нисек атала? 
а) образлы параллелизм;
б) ҡабатлау;
в) синоним;
г) антоним;

10.  Башҡорт телендә йүнәлеш категорияһының нисә төрө бар һәм ниндәйҙәр? -башҡорт телендә йүнәлеш категорияһының  биш формаһы бар: 1)төп; 2) ҡайтым ; 3)төшөм; 4)уртаҡлыҡ; 5) йөкмәтеү йүнәлештәре
11.  Өноҡшаш һүҙҙән яһалған һүҙҙе билдәләргә.
Гөлдөр- гөлдөр –гөлдөр ул,
Ҡыҙыл тәпәй кемдер ул?
Яуап: Гөлдөр- гөлдөр –гөлдөр өноҡшаш һүҙҙән яһалған һүҙҙәр. 
12.  Составы буйынса һөйләмдең төрөн билдәләргә: 
Етәкләп мәктәпкә илткән,
Минең ҡайтыуымды көткән
Әсәйем минең (Г. Юнысова).- был һөйләм составы буйынса тиң киҫәкле хәбәрҙәре булған ябай һөйләм.
13.  Түбәндәге һөйләмдә тыныш билдәһен ҡуйырға: Бөтә тирә-яҡ тауҙар таштар ағастар үләндәр сәскәләр йәнлектәр ҡош-ҡорттар бөтәһе лә ҡояш сығасағын  һиҙгән төҫлө тынысланып иркен һулыш алып ебәрҙеләр  (М. Кәрим).
Бөтә тирә-яҡ: тауҙар, таштар, ағастар, үләндәр, сәскәләр, йәнлектәр, ҡош-ҡорттар- бөтәһе лә, ҡояш сығасағын  һиҙгән төҫлө, тынысланып, иркен һулыш алып ебәрҙеләр.  (М. Кәрим).

14. Башҡорт телендә һөйкәлеш категорияһының нисә формаһы бар һәм ниндәйҙәр?- башҡорт телендә һөйкәлеш категорияһының  6  формаһы бар: 1) хәбәр һөйкәлеше; 2) бойороҡ һөйкәлеше; 3) теләк һөйкәлеше; 4) шарт һөйкәлеше; 5) ниәт- маҡсат һөйкәлеше; 6) фараз итеү һөйкәлеше.
15.  Башҡорт теле ниндәй принципҡа нигеҙләнә? -башҡорт теле грамматик принципҡа нигеҙләнә.
16.  Интонацион яҡтан һөйләмдәр ниндәй төрҙәргә бүленәләр?- интонацион яҡтан һөйләмдәр хәбәр, һорау, өндәү, бойороҡ һөйләмдәргә бүленәләр.
17.  Төп башҡорт һүҙҙәр рәтен билдәләргә.
а) атай, әсәй, ҡояш; - дөрөҫ яуап
б) кинофильм, мәл, сихри, әкиәт;
в) инша, эскәмйә, ғүмер, аҙна.
18.  Нимә ул сифат?
а) телдең һүҙҙәр йыйылмаһы;
б) һүҙҙең күп мәғәнәлеге;
в) омонимдар;
г) лексик-грамматик мәғәнәһе менән предметтың билдәһен белдереүсе һүҙ төркөмө.
19. Гүйә, юлсы аҙашмаһын өсөн, аҡ мамыҡтар теҙеп ҡуямын. Составы буйынса ниндәй һөйләм?:
а) маҡсат эйәрсән һөйләмле эйәртеүле ҡушма һөйләм;
 б) атама;
в) ябай;
г) ике составлы.
20.  Йәнле һөйләү стиленә ҡараған һүҙҙәр рәтен билдәләргә: 
а) шылдырыу, әйттереү, абышҡа, онҡот;
б) колба, пинцет, скальпель, шприц;
в) мәҡәлә, методика, принцип;
г) дөрөҫ яуап юҡ.

